
Vendim i Këshillit të Mediave të Shkruara të Kosovës ndaj 

ankesës së Lab Oil Sh.P.K, kundër Insajderi  

 

 

Këshilli i Mediave të Shkruara të Kosovës në mbledhjen e tij 

të mbajtur më 05 korrik 2022, shqyrtoi ankesën e dërguar nga 

Lab Oil Sh.P.K kundër gazetës online Insajderi lidhur me 

publikimin e lajmit me titull “Skandali i Berjanit me benzinë, 

përfshihet edhe Lab Oil e multimilionerit Raif Gashi”, dhe 

mori këtë 

 

 

 

                      V E N D I M  

  

 

 

 

- Ankesa nuk miratohet. 

 

 

 

 

 

 

 

 



                     A R S Y E T I M I 

 

 

 

Ankuesi pretendon që media ka publikuar lajmin me titullin 

“Skandali i Berjanit me benzinë, përfshihet edhe Lab Oil e 

multimilionerit Raif Gashi”. Ankesa pretendon se me lajmin 

e publikuar është shkelur Kapitulli II (raportimi i së 

vërtetës) të Kodit të Mediave. 

 

Lajmi është shkruar në gazetë online dhe objekt i kësaj 

ankese është teksti i shkruar, e që rrjedhimisht ankesa 

është e lejueshme për trajtim dhe e afatshme. 

 

Pas leximit të ankesës KMShK gjen se ankesa është e 

pabazuar. Pra, nuk miratohet. 

  

Ankuesi pretendon që media në shkrim nuk e ka raportuar të 

vërtetën dhe se qëllimshëm e ka publikuar një shkrim që ta 

dëmtojë imazhin e kompanisë në fjalë. 

 

KMShK pas leximit të shkrimit dhe ankesës ka gjetur se 

shkrimi i publikuar në media është i bazuar një vendim 

gjyqësor, në të cilën përmendet kompania dhe më pas të 

njëjtin e ka paraqitur për publikun. Për pretendimet tjera 

të publikuara, KMShK konstaton se ato kanë ndodhur në të 

kaluarën, por janë sjellë për lexuesit në një kontekst 

tjetër kohor. KMShK nuk mund të paragjykojë se për çfarë 

arsye raportohet tash edhe për diçka që ka ndodhur në të 

kaluarën, në lidhje me kompaninë në fjalë, por konstaton se 

faktet qëndrojnë. 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


